
Myndaboks er eitt nýtt konsept, 
har til ber at taka myndir skjótt 
og ómakaleyst. Hetta er alt 

sjarmerandi myndir og høvuðsmálið 
við Myndaboks er, at tað skal verða 
skjótt at øll kunnu sleppa framat 
uttan bíðitíð og vit leita aftur til tíðina 
har man fekk myndina í hondina. 
Myndaboks heldur til í Tórsgøtu, har 
sum húsameklarafyritøkan Skyn áður 
helt til. 

Professionellar myndir 
við Myndaboks Eyka
– Umframt tær vanligu Myndaboks 
myndirnar hava vit nú lanserað eitt 
nýtt produkt, ið vit rópa Myndaboks 
Eyka, ið eru tær vanligu sjarmerandi 
studiomyndirnar við hvítari bakgrund. 
Í Myndaboks Eyka eru myndirnar tikn­
ar av professionellum fotografi og eru 
sera væl egnaðar at hanga upp heima 
ella at geva sum gáva nú jólini eru í 
nánd. 

– So lætt og ómakaleyst hevur tað 
ongantíð verið at taka professionellar 
myndir. Tað er bert at troppa upp, so 
taka vit myndirnar á staðnum. Tú 
sleppur at góðkenna myndirnar, og 
síðani prenta vit tær á staðnum. Tú 
kanst enntá fáa myndina rammaða 
inn. Tú fert avstað aftur við perfektu 
myndini at hanga upp í stovuni ella 
at geva sum jólagávu til mammu og 
babba, ommu og abba ella fastur og 
gubba. 

Hetta er skjótasta loysnin, ið er á 
marknaðinum at fáa myndir tiknar, 
útprentaðar og innrammaðar og hetta 
er so simpult, skjótt og gott, at man 
trýr at tað er lygn, men so lætt er tað, 
og úrlsitið eru fantastiskt, sigur Janus 
Gunnarsson. 

– Vit bjóða portettmyndir, familju­
myndir, systkinamyndir, barnamyndir 
o.s.fr. lætt, skjótt og enntá bíligt, sig­
ur Janus Gunnarsson, sum eigur og 
rekur Myndaboks.

Føroysk jólakort
Vit hildu, at tað átti at verða meiri 

gjørt burtur úr føroyskum jólakortum, 
og tí eru vit glað fyri at kunna bjóða 
júst tað, føroysk jólakort, meistarliga 
málað av Heiðriki av Heygum. Trý ym­
isk kort eru at velja ímillum. Myndin 
verður tikin á staðnum, og vit seta 
hana inn í kortið. Á henda hátt kanst 
tú vísa tínum kæru, nær og fjar, at tú 
hugsar um tey, og samstundis senda 
teimum eina mynd við í heilsanini. 

Eisini her er tað umráðandi, at tað 
gongur skjótt, tí barnafamiljur hava 
nógv um at vera. Vit kunnu bjóða 10 
jólakort við persónligari mynd, og best 
av øllum er at tað tekur bert 8 minuttir 

at fáa tikið myndina og prenta hana, 
so at tað er klárt hjá barnafamiljuni 
at fara víðari í teirra gerandisdegi. Ikki 
neyðugt at venda forbí aftur seinni at 
avheinta myndirnar, men alt verður 
avgreitt beinanvegin.

Myndaboks Roksimyndir
Børn, ung og eldri hava øll roynt 
Myndaboksina og fyri øll er tað gald­
andi, at tey hava hugnað sær óført. 
Fantastiskt er at síggja føroyingar, ið 
annars eru eitt afturhaldandi fólka­
slag kunna bróta nakrar normar og 
roksa framman fyri myndatólinum. 

Fólk, sum koma í býin at njóta jóla-
stemningin koma inn á gólvið og taka 
eina roksimynd, og løtan er goymd, so 
at tey hava okkurt at minnast aftur á. 
Tá tað kemur til Myndaboks er hetta 
grund produktið og tí hava vit valt at 
kalla hitt Myndaboks Eyka.

Nú eru vit komin í rættiligan jóla­
hýr, vit hava keypt ymiskar jólaligar 
lutir til at nýta í myndunum, so tú 
kanst fáa best møguligu myndina. 
Øll eru vælkomin í Myndaboks, sigur 
Janus Gunnarsson. 

Professionellar jólamyndir í Tórsgøtu

Gleð eitt barn á jólum 
Gev eina jólagávu, sum veruliga munar

Í Føroyum eru børn, sum kenna avleiðingarnar av fátækt. Tey føla tað 
hvønn dag, og jólini eru serliga svár.  Í felagsskapi kunnu vit geva hesum 
smáu eina góða gávu og ikki minst eini gleðilig jól saman við familjuni. 

Tú kanst hjálpa við at flyta eina upphædd á eina av hesum kontum: 

99181 - 998.389.0 
9870 - 988.447.6 
6460 - 995.133.6 
9865 - 988.804.1 

ella við gjaldkorti á www.takk.fo 

Jólini verða betri, tá ið vit hugsa um hvønn annan! 


